
«Махсус хәрби операциядә катнашучыларны эшкә алу өчен 
эш урыннарын квоталау турында» 
Татарстан Республикасы законы проектына
АҢЛАТМА

«Махсус хәрби операциядә катнашучыларны эшкә алу өчен эш урыннарын квоталау турында» Татарстан Республикасы законы проекты (алга таба – закон проекты) махсус хәрби операциядә катнашкан хәрби хәрәкәтләр ветераннары өчен эш белән тәэмин итүгә өстәмә гарантияләр булдыру максатларында эшләнде. 
[bookmark: _GoBack]Закон проекты белән махсус хәрби операциядә катнашучыларны эшкә алу өчен Татарстан Республикасы территориясендә эшчәнлек алып бара торган, 200 кешедән артык хезмәткәре булган эш бирүчеләргә хезмәткәрләрнең исемлектәге уртача саныннан 1 процент күләмендә квота билгеләү тәкъдим ителә. 
Закон проекты шулай ук махсус хәрби операциядә катнашучы һәм квота билгеләнгән эш бирүче белән махсус хәрби операциядә катнашучыны эшкә урнаштыру турында килешү төзегән башка оешма арасында төзелгән хезмәт шартнамәсе булган очракта эш бирүченең билгеләнгән квотаны үтәвен күздә тота.
Эш бирүче түбәндәге очракларда квотаны үтәүдән азат ителә:
әгәр ул инвалидларның иҗтимагый берләшмәсе һәм ул төзегән оешма булса; 
ул бөлгенлеккә төшкән (банкрот) дип танылган һәм конкурс производствосы ачылган булса;
аның тарафыннан хезмәткәрләр эштән күпләп азат ителгән яки азат ителү планлаштырылган булса;
Татарстан Республикасының халыкны эш белән тәэмин итү хезмәте органнарында яраклы эш эзләү максатларында теркәлгән, эш бирүче тарафыннан белдерелгән вакансияләргә карата һөнәри-квалификация таләпләренә туры килә торган махсус хәрби операциядә катнашучылар исәпкә алынмаган очракта; 
хезмәткәрләр саны квота билгеләнми торган хезмәткәрләр санына кадәр киметелгән булса.
Россия Федерациясенең кайбер төбәкләрендә махсус хәрби операциядә катнашучыларны эшкә алу өчен квота билгеләү карала торган закон актлары кабул ителгән һәм гамәлдә.
Татарстан Республикасында яңалык Татарстан Республикасы территориясендә эшчәнлек алып бара торган, хезмәткәрләренең исемлектәге уртача саны 200дән артык булган 875 эш бирүчегә кагылачак (Татарстанстат мәгълүматлары буенча). Закон проектын гамәлгә ашыру махсус хәрби операциядә катнашучыларны уңышлы эшкә урнаштырырга ярдәм итәчәк.

